
Réamhrá an Aire 

Cúis áthais dom, mar Aire Oideachais agus Óige, leanúint ar aghaidh le cur chun feidhme 

scéim na leabhar scoile i mbunscoileanna a chur chun feidhme don scoilbhliain 2026/2027. 

Ciallaíonn sé seo go mbeidh leabhair scoile agus acmhainní breise seomra ranga saor in 

aisce á gcur ar fáil do gach dalta i mbunscoileanna agus i scoileanna speisialta atá páirteach 

sa Scéim Saoroideachais.  

Is mian liom buíochas ó chroí a ghabháil le agus ómós a thabhairt do gach ceannaire scoile, 

ball foirne scoile agus bord bainistíochta as an scéim a chur chun feidhme go rathúil le bliain 

anuas. Trí thiomantas phobal na scoile uile, cuireadh leabhair scoile, leabhair saothair agus 

cóipleabhair ar fáil do dhaltaí don tríú bliain as a chéile, agus chabhraigh an scéim chun na 

costais a raibh ar theaghlaigh déileáil leo i ndáil le filleadh ar an scoil a laghdú.  

Tá oideachas ag croílár ár n-uaillmhianta uile mar thír. Tá oideachas den chéad scoth agus 

nuálach riachtanach chun sochaí chothrom agus geilleagar láidir a chur ar fáil.  

Trí leabhair scoile a chur ar fáil do leanaí agus do dhaoine óga, tá a n-eispéireas oideachais 

á fheabhsú againn, ní hamháin sa seomra ranga ach sa bhaile fad is atá siad ag ullmhú don 

saol i ndiaidh na scoile. Cinnteoidh scéim na leabhar scoile i mbunscoileanna go gcuirtear 

ábhair agus acmhainní riachtanacha ar fáil do dhaltaí. Rachaidh an scéim chun tairbhe breis 

is 536,000 dalta bunscoile agus scoile speisialta i ngach contae, agus bainfidh thart ar 

936,000 leanbh agus duine óg tairbhe as leabhair scoile saor in aisce ar fud na hÉireann. 

Tá an treoir seo leasaithe chun tacú le bunscoileanna agus scoileanna speisialta chun an 

scéim a chur chun feidhme roimh scoilbhliain 2026/2027. Fuarthas cabhair ó agus baineadh 

tairbhe as príomhpháirtithe leasmhara nuair a bhí an treoir seo á scríobh, lena n-áirítear 

scoileanna, foilsitheoirí leabhar scoile agus soláthraithe leabhar scoile. Arís, is mian liom 

buíochas a ghabháil leis na comhpháirtithe uile as tacú leis an 

obair seo go leanúnach. 

Tá tiomantas luaite i gClár an Rialtais maidir le leabhair scoile 

saor in aisce a chur ar fáil do gach leanbh atá páirteach sa 

chóras saoroideachais agus chun athruithe a dhéanamh de réir 

mar is gá i ndáil le hoibriú na scéime seo. Tá mé ag súil le bheith 

ag obair le scoileanna agus le páirtithe leasmhara eile sa 

chomhthéacs seo.  

Hildegarde Naughton TD  

An tAire Oideachais agus Óige  

1 Réamhrá 

Is é an aidhm atá leis an treoir seo tacú le ceannairí bunscoile agus scoile speisialta chun 

Scéim na Leabhar Scoile i mBunscoileanna a riar. Ba cheart go mbeadh freagraí le fáil sa 

treoir seo ar aon cheist maidir leis an scéim agus ba cheart go dtacódh sí le pleanáil scoile 

don scoilbhliain 2026/2027. 

D’fhéadfadh dúshlán a bheith ag baint leis an gcostas a bhaineann le leanaí agus daoine 

óga a ullmhú chun filleadh ar an scoil gach bliain agus d’fhéadfadh gur am imníoch a 

bheadh ann freisin do go leor teaghlach atá faoi bhrú airgeadais chun an raon earraí a chur 

ar fáil a bhíonn ag teastáil chun filleadh ar an scoil. Baineann ceann de na costais 

shuntasacha le leabhair scoile agus acmhainní gaolmhara seomra ranga a chur ar fáil. 

Bunaíodh Scéim na Leabhar Scoile i mBunscoileanna den chéad uair do scoilbhliain 

2023/2024 agus tá sí deartha chun deireadh a chur leis an gcostas a bhíonn ar theaghlaigh 

a íoc chun leabhair scoile a chur ar fáil do leanaí agus do dhaoine óga atá rollaithe i 

mbunscoileanna agus i scoileanna speisialta.  

Ní bheidh ar Thuismitheoirí/Caomhnóirí aon airgead a íoc i ndáil le costas leabhar scoile 

níos mó, lena n-áirítear an costas a bhaineann le leabhair saothair agus cóipleabhair. Sa 

chás go mbeidh maoiniú ar fáil, féadfaidh scoileanna acmhainní breise seomra ranga a chur 

ar fáil faoin scéim.  

Cinnteoidh an scéim cothromas rochtana, agus beidh gach leanbh agus duine óg atá 

rollaithe i mbunscoileanna agus i scoileanna speisialta atá páirteach sa Scéim 

Saoroideachais in ann tús a chur le scoilbhliain 2026/2027 leis na leabhair scoile agus na 

príomhacmhainní seomra ranga céanna a bheidh ag leanaí agus ag daoine óga eile ina 

rang. 

Príomhphrionsabail Scéim na Leabhar Scoile i mBunscoileanna 

• Roghnófar leabhair scoile, leabhair saothair agus cóipleabhair chun tacú le cur chun 
feidhme an teagaisc agus na foghlama sa scoil agus leis an gcuraclam a chur ar fáil 
do leanaí agus do dhaoine óga.  

• Beidh rochtain ag gach leanbh agus duine óg atá rollaithe sa scoil ar leabhair scoile, 
leabhair saothair agus cóipleabhair saor in aisce, agus sa chás go bhfuil barrachas 
maoinithe ann, acmhainní gaolmhara seomra ranga. 

• Ainneoin gur maoin de chuid na scoile iad na leabhair scoile, tacóidh an scéim le agus 
spreagfaidh sí rannpháirtíocht tuismitheoirí le próiseas foghlama a linbh nuair a 
thugann daltaí a gcuid leabhar scoile abhaile leo. 

• Ní lorgófar aon chostas a bhaineann le leabhair scoile, leabhair saothair agus 
cóipleabhair ó thuismitheoirí/caomhnóirí. 

• Beidh cead ag scoileanna rogha a dhéanamh an curaclam a chur chun feidhme trí 
leabhair scoile agus acmhainní a roghnú a fhreastalaíonn ar an mbealach is fearr ar 
riachtanais mac léinn. 

2 An méid atá le cur ar fáil faoin scéim 

2.1 Príomhearraí atá le cur ar fáil 

Soláthraíonn Scéim na Leabhar Scoile i mBunscoileanna maoiniú do phríomhearraí chun 

tacú le teagasc agus le foghlaim i scoileanna. Is maoin de chuid na scoile iad na leabhair 

scoile ar fad agus tugtar ar iasacht iad do dhaltaí don scoilbhliain.  Ní mór earraí in-

athúsáidte a bhailiú ag deireadh na scoilbhliana.  

Ní mór do scoileanna an méid seo a leanas a chur ar fáil do gach dalta atá rollaithe sa scoil: 

• Leabhair scoile 

• Leabhair saothair, agus  

• Cóipleabhair 

Níor cheart aon chineál éarlaise a ghearradh ar thuismitheoirí chun páirt a ghlacadh sa 

scéim.  

Tá sé tábhachtach a chinntiú go meabhraítear do dhaltaí agus dá dteaghlaigh an ról 

ríthábhachtach atá acu in inbhuanaitheacht na scéime a chinntiú - ba cheart go dtuigfeadh 

tuismitheoirí gur ceanglas den scéim é go mbeadh dea-bhail ar leabhair nuair a bhíonn siad 

á dtabhairt ar ais don scoil de réir bheartas na scoile, ag deireadh na scoilbhliana.  

Sa chás go bhfágann leanbh an scoil i rith na scoilbhliana, ní mór na leabhair scoile a 

thabhairt ar ais don scoil.1 Sa chás go rollaíonn dalta sa scoil cuid den bhealach tríd an 

scoilbhliain nó cuid den bhealach trí chlár, ní mór na hearraí ar fad atá ag teastáil uaidh nó 

uaithi chun páirt a ghlacadh i bhfoghlaim sa scoil a chur ar fáil dó nó di. 

 

2.2 Scoileanna speisialta agus ranganna speisialta i 

mbunscoileanna príomhshrutha 

Aithníonn an roinn riachtanais shonracha agus aonair leanaí agus daoine óga atá rollaithe i 

gcláir bhunscoile i scoileanna speisialta agus atá rollaithe i ranganna speisialta i 

mbunscoileanna príomhshrutha.  

Tá lánrogha ag scoileanna, faoi scéim na leabhar scoile, maoiniú a úsáid chun earraí a 

cheannach i rith thréimhse na scoilbhliana, earraí a thacaíonn leo chun na curaclaim a chur 

 
1 Ceadaítear eisceacht sa chomhthéacs seo sa chás go bhfuil riachtanas speisialta oideachais ag an 
dalta agus sa chás go mbeadh tabhairt ar ais éigeantach earraí faoin scéim mar bhonn le 
míshuaimhneas míchuí don dalta atá i gceist.  

ar fáil do na leanaí agus daoine óga seo. D’fhéadfadh leabhair scoile thraidisiúnta a bheith 

san áireamh. D’fhéadfadh acmhainní foghlama agus seomra ranga breise, agus 

saincheaptha go minic, a bheith san áireamh freisin. Is féidir an maoiniú a úsáid freisin chun 

acmhainní seomra ranga forbartha ag an múinteoir a chur ar fáil. Ní féidir a áireamh i measc 

acmhainní seomra ranga chun críche scoileanna speisialta agus ranganna speisialta i 

mbunscoileanna ach aon acmhainn a úsáidtear chun tacú le curaclam a chur ar fáil atá 

ábhartha do Phleananna Tacaíochta Mic Léinn aonair na ndaltaí. Is iad múinteoirí agus 

baill foirne eile i scoileanna speisialta agus i ranganna speisialta i scoileanna príomhshrutha 

is fearr a bheidh in ann na hacmhainní seomra ranga atá ag teastáil a shainaithint. Ní 

ghlactar le hearra mar cheannachán incháilithe má tá sé á mhaoiniú trí shruthanna 

maoinithe atá ar fáil cheana féin i láthair na huaire, ón Roinn Oideachais agus Óige nó ó 

ranna agus gníomhaireachtaí eile (e.g. deontas TFC, Deontas Teicneolaíochta Cúnta). 

  

2.3 Barrachas maoinithe 

I ndiaidh na n-earraí éigeantacha ar fad atá liostaithe i Rannóg 2.1 a chur ar fáil, tá roinnt 

roghanna ag scoileanna. 

Is féidir an méid seo a leanas a dhéanamh le barrachas maoinithe: 

• is féidir é a úsáid chun acmhainní seomra ranga breise* a cheannach faoi réir na dtrí 

chritéar seo a leanas.  

1) ní mór an acmhainn a úsáid chun na curaclaim ábhartha a chur ar fáil,   

2) níor cheart go mbeadh an acmhainn incheadaithe faoi shruthanna maoinithe eile,  

3) bheadh tuismitheoirí/caomhnóirí freagrach as costas na hacmhainne seo roimhe 

seo nó de ghnáth. 

• is féidir é a úsáid chun tacaíocht meán digiteach a cheannach a bhaineann le 

teagasc agus foghlaim laistigh de cheanglais churaclaim. 

• is féidir é a úsáid chun acmhainní litearthachta agus uimhearthachta a cheannach 

don scoil. 

• is féidir é a leithdháileadh le haghaidh earraí a raibh tuismitheoirí ag íoc astu roimhe 

seo e.g. ábhair ealaíne, fótachóipeáil. 

• is féidir é a thabhairt anonn chuig an gcéad scoilbhliain eile. 

Ní féidir maoiniú faoin scéim seo a úsáid chun críche seachas na gcríoch atá 

sonraithe sa treoir seo. 

*I measc na n-acmhainní seomra breise ranga a d’fhéadfadh a bheith ann tá earraí cosúil le 

stáiseanóireacht, foclóirí, dialann scoile, tacair mhatamaiticiúla, áireamháin agus Atlais, 

leabharlann lán leabhar, closleabhair agus ábhair eile a chur ar fáil chun cur le litearthacht 

agus uimhearthacht.  

Ní ghlactar le hearra mar cheannachán incháilithe má tá sé á mhaoiniú trí shruthanna 

maoinithe atá ar fáil cheana féin i láthair na huaire, ón Roinn Oideachais agus Óige nó ó 

ranna agus gníomhaireachtaí eile (e.g. deontas TFC, Deontas Teicneolaíochta Cúnta).  

Tá sé tábhachtach go roinnfeadh scoileanna eolas le tuismitheoirí maidir le céard atá 

á chlúdach faoin scéim ina scoil agus faoi na hearraí atá le ceannach ag tuismitheoirí.  

3 Conas a chuirtear an scéim chun feidhme 

Tá an bord bainistíochta/BOO freagrach as an scéim a riar de réir na bpríomhphrionsabal 

atá luaite ar leathanach 6. Tá rogha ag scoileanna leabhair scoile agus acmhainní seomra 

ranga gaolmhara a roghnú a bhfuil ceanglais churaclaim á gcomhlíonadh acu.  

Chun tacú le cur chun feidhme scéim na leabhar scoile, féadfaidh scoileanna beartas scéim 

na leabhar scoile a bhunú. Ní mór beartas na scoile maidir le haire a thabhairt do, agus 

caillteanas nó damáiste do leabhair scoile, a fhorbairt i gcomhairle le tuismitheoirí. Is féidir 

machnamh a dhéanamh ar an méid seo freisin nuair a bhíonn cód iompair na scoile á 

fhorbairt. 

Ba cheart go mbeadh an méid seo a leanas i mbeartas scoile maidir le roghnú leabhar 

scoile:  

• Treoirlínte úsáide Téacsleabhar/Ríomhleabhar 

• An tslí a mbeidh earraí á ndáileadh 

• Úsáid fhreagrach earraí 

• Athsholáthar earraí atá caillte nó a bhfuil damáiste déanta dóibh  

Meabhraítear tábhacht na hathchúrsála agus na hinbhuanaitheachta do scoileanna agus 

fiafraítear díobh an méid seo a chur san áireamh nuair a bhíonn leabhair saothair á roghnú 

acu, earraí nach bhfuil in-athúsáidte go ginearálta. 

Uaireanta tógann sé am chun orduithe a chomhlíonadh agus earraí a chur ar fáil do 

scoileanna. Tá sé tábhachtach go ndéanann múinteoirí ranga cinneadh, chomh luath agus is 

féidir, maidir leis na hearraí a bheidh ag teastáil ó dhaltaí chun dóthain ama a chur ar fáil do 

sholáthar, ordú agus seachadadh. Ní mór don bhord bainistíochta/BOO agus foireann 

bainistíochta na scoile a chinntiú go bhfuil gach tasc praiticiúil a bhaineann le riar Scéim na 

Leabhar Scoile i mBunscoileanna á chur i gcrích in am roimh thús na scoilbhliana nua. Tá 

eolas maidir le cuid de na príomhthascanna seo le fáil in Aguisín 2. 

3.1 Íocaíocht deontais 

Íoctar an deontas le scoileanna ag ráta per capita. Tá sé bunaithe ar líon na mac léinn 

rollaithe atá curtha ar fáil don scoil faoin 30 Meán Fómhair 2025.  

Eiseofar maoiniú chuig scoileanna i mí na Bealtaine 2026.  Maidir le bunscoileanna atá faoi 

phátrúnacht na mbord oideachais agus oiliúna (BOOnna) eiseofar deontais leabhair go 

díreach chuig an BOO ábhartha. Dáilfidh an BOO an maoiniú ar scoileanna faoina shainordú 

trí ghnáthnósanna imeachta maoinithe deontais. 

Clár Ráta per capita 2026/27 (€) 

Bunscoil  80 

An Teastas Sóisearach (TSCS san áireamh) 309 

Idirbhliain  142 

An tSraith Shinsearach (ATF1/2 san áireamh) 295 

Tábla 1. Rátaí per capita Scéim na Leabhar Scoile i mBunscoileanna 2026/27. 

 

Nóta tábhachtach do scoileanna speisialta 

Leithdháilfear maoiniú ar leanaí agus daoine óga atá rollaithe i gcláir iar-bhunscoile i 

scoileanna speisialta ag an ráta iar-bhunscoile ábhartha. Ní mór do scoileanna speisialta 

a chinntiú go bhfuil an miondealú rolluithe ar fud na gclár bunscoile agus iar-bhunscoile 

taifeadta go cruinn sa Bhunachar Sonraí Ar Líne Bunscoile (BSAB) sula n-eisítear maoiniú 

deontais gach bliain. Ní féidir maoiniú deontais a eisiúint ach bunaithe ar na sonraí 

rollaithe atá taifeadta. 

 

Sampla mínithe de mhaoiniú curtha ar fáil faoi Scéim na Leabhar Scoile i 

mBunscoileanna 2026/27 

Ar an 30 Meán Fómhair 2025, tá 240 dalta rollaithe i Scoil A.  

Tá an deontas iomlán a íocfar leis an scoil seo i mí na Bealtaine 2026 i gcomhair 
scoilbhliain 2026/27 i ndáil leis an 240 mac léinn seo cothrom le €19,200.  

Tábla 2. Sampla mínithe de leithdháileadh maoinithe Scéim na Leabhar Scoile i 

mBunscoileanna. 



12 

 

3.2 Deontas tacaíochta riaracháin 

Íocfar deontas tacaíochta riaracháin le scoileanna don scoilbhliain 2026/2027. Is féidir an 

deontas seo a úsáid chun duine/daoine a fhostú i gcomhair líon sonraithe laethanta chun 

obair riaracháin a bhaineann leis an scéim a chur i gcrích. Tá an obair seo le cur i gcrích 

lasmuigh d’uaireanta oibre caighdeánacha. Ní sholáthrófar aon uair ionadaíochta nó 

maoirseachta ina ionad chun neamhláithreacht a chlúdach. 

Le fáil in Aguisín 2 tá liosta de chuid de na príomhthascanna a bhaineann le cur chun 

feidhme na scéime ag leibhéal scoile. Níl an liosta seo uileghabhálach agus beidh 

éagsúlachtaí le tabhairt faoi deara ag brath ar an scoil.  

Tá an deontas tacaíochta riaracháin bunaithe ar líon na mac léinn atá rollaithe sa scoil ar an 

30 Meán Fómhair 2025. I gcás scoileanna atá ag forbairt, beidh an deontas á ríomh 

bunaithe ar líon na mac léinn a mheastar a bheidh rollaithe i mí Mheán Fómhair 2026. I ndáil 

le scoilbhliain 2026/2027, gheobhaidh gach scoil speisialta leithdháileadh de 7 lá.  

Gheobhaidh bunscoileanna íocaíocht aonair ina mbeidh líon laethanta leithdháilte. Is féidir 

an duine/na daoine a íoctar as an obair seo a dhéanamh a roghnú as ball d’fhoireann na 

scoile/BOO i láthair na huaire, cosúil le: an príomhoide/príomhoide tánaisteach, múinteoir, 

cúntóir riachtanas speisialta (CRS), rúnaí na scoile, ball foirne ó cheannoifig BOO nó duine 

aonair a mheasann foireann bainistíochta na scoile atá oiriúnach chun an ról seo a 

chomhlíonadh go héifeachtach.  

Tá cinneadh maidir leis na dualgais shonracha le déanamh ag foireann bainistíochta na 

scoile. Ina measc seo d’fhéadfaí glacadh le trí mheastachán a lorg ó sholáthraithe leabhar 

scoile, orduithe a dhéanamh le soláthraithe leabhar scoile, seachadadh orduithe ó 

sholáthraithe a sheiceáil, leabhair scoile a chlúdach, tacair leabhar scoile agus acmhainní 

seomra ranga do ranganna/daltaí aonair a ullmhú agus a rianú, dul i mbun idirchaidrimh le 

soláthraithe agus múinteoirí ranga.  

Tá an ráta laethúil atá ceadaithe ag an roinn don obair seo cothrom le €172.60 i gcomhair 

2026, pá saoire san áireamh. Cuirfidh an roinn 11.40% breise ar fáil chun an costas a 

bhaineann le ÁSPC fostóra a chlúdach. Ní mór don scoil an íocaíocht a phróiseáil ar an 

mbealach céanna a mbeadh íocaíocht d’aon duine a dhéanann obair ar son, nó sa 

scoil, á próiseáil.  

Ainneoin go bhfuil an ráta bunaithe ar ráta laethúil, is féidir le scoileanna na huaireanta 

coibhéiseacha a úsáid i rith na scoilbhliana ar an mbealach is oiriúnaí dá riachtanais dar leo. 

Tá líon na laethanta leithdháilte bunaithe ar mhéid rollaithe na scoile agus tá eolas maidir leo 

le fáil thíos. 

 

Deontas Tacaíochta Riaracháin Bunscoile 2026/27 

Méid na Scoile (rollú Meán Fómhair 2025) Líon iomlán laethanta 

0-100 3 

101-300  4 

301-599 6 

>600 agus gach scoil speisialta 7 

Tábla 3. Leithdháiltí deontais tacaíochta riaracháin do bhunscoileanna agus scoileanna 
speisialta i gcomhair 2026/27. 

 

Íocfar an Deontas Tacaíochta Riaracháin ar leithligh taobh leis an deontas leabhar scoile 

agus beidh sé á eisiúint chuig bunscoileanna roimh dheireadh mhí an Mheithimh 2026.  

3.3 Rannpháirtíocht le tuismitheoirí/caomhnóirí 

Ceann de phríomhphrionsabail na scéime ná rannpháirtíocht tuismitheoirí le próiseas 

foghlama a linbh a chothú agus a spreagadh. Ba cheart go mbeadh cead ag daltaí leabhair 

scoile a thabhairt abhaile leo chun obair bhaile a dhéanamh. Ceadaíonn sé sin do 

thuismitheoirí/caomhnóirí a bheith nasctha leis an méid atá á fhoghlaim ag a leanbh ar scoil.  

Ní mór do bhunscoileanna agus do scoileanna speisialta cumarsáid a dhéanamh le 

tuismitheoirí/caomhnóirí roimh dheireadh scoilbhliain 2025/2026 maidir le Scéim na 

Leabhar Scoile i mBunscoileanna i gcomhair 2026/2027.  

Níor cheart ach eolas maidir leis an méid seo a leanas a chur san áireamh sa chumarsáid a 

dhéantar le tuismitheoirí faoin scéim: 

1. An tslí a bhfuil an scéim á cur chun feidhme sa scoil. 

2. Cathain a bheidh earraí á ndáileadh ar dhaltaí. 

3. Liosta d’acmhainní seomra ranga breise/stáiseanóireacht atá le ceannach/a 

bhfuil táille le híoc lena n-aghaidh nach bhfuil curtha ar fáil ag an scoil faoin 

scéim agus na socruithe atá déanta maidir leis na hearraí seo a chur ar fáil. 

 

Is amhlaidh atá chun a chinntiú go bhfuil gach tuismitheoir/caomhnóir láneolach ar an scéim 

agus nach dtabhaíonn tuismitheoirí/caomhnóirí aon chaiteachas nach gá roimh thús 

scoilbhliain 2026/2027.  

Tá dréacht-teachtaireacht do thuismitheoirí/caomhnóirí ar fáil in Aguisín 1. Tá bileog eolais 

do thuismitheoirí/caomhnóirí curtha i dtoll a chéile ag an roinn freisin atá foilsithe ag 

www.gov.ie/schoolbookschemes. Tá cóip den bhileog seo seolta trí ríomhphost chuig gach 

bunscoil agus scoil speisialta. Mar chuid den chumarsáid le tuismitheoirí, ní mór do 

scoileanna an bhileog eolais seo a dháileadh ar gach teaghlach a bhfuil leanaí aige atá ar tí 

tosú ag freastal ar an scoil nó atá rollaithe sa scoil faoi láthair. 

 

  

http://www.gov.ie/schoolbookschemes


15 

 

3.4 Rolluithe breise 

3.4.1 Scoileanna atá i mbéal forbartha  

Chun críche Scéim na Leabhar Scoile i mBunscoileanna i gcomhair 2026/2027 is ionann 

scoil atá i mbéal forbartha agus scoil mar seo a leanas: 

1. scoil atá nua-oscailte ó Mheán Fómhair 2019, agus;  

2. scoil a bhfuil a líon rolluithe méadaithe go suntasach. 

I mí na Bealtaine 2026, cuirfear íocaíocht thosaigh den deontas leabhar ar fáil do gach 

bunscoil a bhfuil stádas scoile atá i mbéal forbartha acu. Íocfar an íocaíocht seo ag an am 

céanna a mbeidh íocaíocht á fáil ag gach scoil eile, agus ríomhfar an íocaíocht seo bunaithe 

ar shonraí rollaithe Mheán Fómhair 2025. Déanfaidh an roinn teagmháil dhíreach le gach 

scoil atá i mbéal forbartha chun sonraí rollaithe réamh-mheasta Mheán Fómhair 2026 a fháil. 

Ansin cuirfear íocaíocht bhreisithe (bunaithe ar rolluithe réamh-mheasta curtha ar fáil ag an 

scoil) ar fáil do na scoileanna seo níos déanaí in 2026. Sa chás go bhfuil rolluithe Mheán 

Fómhair 2026 bailíochtaithe níos lú ná na rolluithe réamh-mheasta curtha ar fáil ag an scoil, 

ceanglófar ar an scoil farasbarr an deontais leabhar scoile a thabhairt ar ais don roinn. 

Tabhair faoi deara – ó tharla go mbeidh íocaíocht bhreisithe de láimh á ríomh le 

haghaidh scoileanna atá i mbéal forbartha ní fhéadfaidh scoileanna ach rolluithe 

réamh-mheasta deiridh Mheán Fómhair 2026 a chur ar fáil don roinn ach uair amháin. 

Iarrtar ar scoileanna atá i mbéal forbartha an pointe sin a chur san áireamh sula 

gcuirtear na rolluithe réamh-mheasta deiridh i gcomhair Mheán Fómhair 2026 ar fáil.  

Sampla mínithe de mhaoiniú breise curtha ar fáil do scoil atá i mbéal forbartha faoi 

Scéim na Leabhar Scoile i mBunscoileanna 2026/27 

Mar shampla, tá 350 dalta rollaithe i scoil ag a bhfuil stádas i mbéal forbartha ar an 30 

Meán Fómhair 2025. Eiseofar an deontas leabhar i mí Feabhra 2026 i gcomhair 350 dalta. 

Measann an scoil go mbeidh 380 dalta rollaithe i mí Mheán Fómhair 2026. Eiseofar 

deontas leabhar breisithe i ndáil le 30 dalta níos déanaí in 2026.  

Tábla 4. Sampla mínithe de ríomhanna scoile atá i mbéal forbartha i gcomhair 2026/27. 

3.4.2 Sa chás go rollaíonn scoil daltaí breise – íocaíocht imthosca 

eisceachtúla 

Beifear ag súil, den chuid is mó, go ndéileálfaidh scoileanna leis an gcostas a bhaineann le 

rolluithe breise a tharlaíonn laistigh de ghnáth-athruithe rollaithe a tharlaíonn i rith aon 

scoilbhliana. Ní bhfaighidh scoileanna maoiniú breise i ndáil le méadú ar rolluithe a 



16 

 

d’fhéadfaí a chur san áireamh mar chuid de ghnáthoibriú na scoile. Ní fhiafrófar de 

scoileanna a laghdaíonn a rolluithe i gcomparáid leis an Meán Fómhair roimhe sin aon 

mhaoiniú deontais barrachais a aisíoc (seachas le haghaidh scoileanna atá i mbéal 

forbartha: féach rannóg 3.4.1). Beidh maoiniú, mar atá mínithe thuas, á chothromú agus 

beidh cuntas á dhéanamh air bliain i ndiaidh bliana.  

Sa chás go rollaíonn scoil daltaí nua i ndiaidh an 30 Meán Fómhair 2025, áfach, agus sa 

chás nach raibh maoiniú leithdháilte ar dtús chun cuntas a dhéanamh ar na daltaí seo, 

féadfaidh an scoil teagmháil a dhéanamh leis an roinn chun iarratas ar mhaoiniú breise a 

dhéanamh. Mar riail ghinearálta, ní dhéanfaidh an roinn íocaíocht bhreise ach i gcásanna  

1. ina bhfuil líon na ndaltaí nua rollaithe i ndiaidh an 30 Meán Fómhair 2025 cothrom le 

nó níos mó ná 10% i gcomparáid le figiúr rollaithe an 30 Meán Fómhair 2025 nó 

níos mó ná 15 dalta, agus  

2. nach bhfuil dóthain maoinithe ó Scéim na Leabhar Scoile ag an scoil chun na 

costais bhreise a íoc.  

Ba cheart do scoileanna ar mian leo iarratas a dhéanamh ar mhaoiniú faoi “imthosca 

eisceachtúla” ríomhphost a sheoladh chuig primaryschoolbooks@education.gov.ie ina 

leagtar amach na mionsonraí a bhaineann leis na rolluithe breise.  

Is ar bhonn an cháis a bhreithneofar a leithéid sin d’iarratais. 

3.5 Athbhreithniú bliantúil 

Ba cheart do scoileanna athbhreithniú a dhéanamh ar an tslí a bhfuil an scéim á cur chun 

feidhme acu, agus ar aon bheartas scoile a forbraíodh de réir threoir na scéime, ar bhonn 

bliantúil. Cabhróidh sé seo le scoileanna chun ullmhú do thuairisciú eolais a bheidh á 

cheangal ag an roinn chun críche rialachais agus iniúchta. D’fhéadfadh an méid seo a 

leanas a bheith i gceist: 

• Athbhreithniú a dhéanamh ar cé chomh héifeachtach is a bhí an scéim in úsáid i rith 

na scoilbhliana. 

• Feabhsuithe féideartha ar oibriú na scéime a shainaithint 

• Measúnú a dhéanamh ar cháilíocht earraí agus seirbhíse ó sholáthraithe 

• Scrúdú a dhéanamh ar bheartas scoile maidir le hathsholáthar téacsleabhar agus 

leabhar saothair a laghdú 

• Breithniú a dhéanamh ar bhearta chun costais amach anseo a laghdú. 

mailto:primaryschoolbooks@education.gov.ie

Tá ról lárnach ag tuairimí fhoireann bainistíochta na scoile, múinteoirí aonair, tuismitheoirí 

agus daltaí in athbhreithniú mar seo. Is féidir aiseolas ón athbhreithniú seo a chur san 

áireamh i dtuairisceáin ioncaim agus chaiteachais bhliantúla na scoile freisin. 

4 Céard iad na ceanglais reachtacha atá le 

comhlíonadh ag scoileanna 

Tá oibleagáidí ar scoileanna a bhaineann le soláthar, cóipcheart agus bainistíocht 

airgeadais nach mór cloí leo nuair a bhíonn Scéim na Leabhar Scoile i mBunscoileanna á 

cur chun feidhme. Tá eolas breise maidir leis na príomhréimsí seo le fáil thíos. 

4.1 Bainistíocht airgeadais 

Ní mór nósanna imeachta bainistíochta airgeadais cuí a chur chun feidhme i ndáil leis an 

maoiniú a chuirtear ar fáil do scoileanna faoi Scéim na Leabhar Scoile i mBunscoileanna. Tá 

maoiniú na leabhar scoile imfhálaithe do leabhair scoile, leabhair saothair, cóipleabhair agus 

acmhainní seomra ranga breise. Ba cheart idirbhearta a bhaineann leis an scéim a 

shainaithint mar idirbhearta den chineál sin i gcuntais na scoile de réir nósanna imeachta 

bainistíochta airgeadais caighdeánacha (tá treoir le fáil ar shuíomh gréasáin ASTA 

https://www.fssu.ie/primary/). 

Is féidir barrachas maoinithe a dháileadh de réir na treorach, rannóg 2.3. Mar is amhlaidh i 

ndáil le gach cúnamh deontais Státchiste, ní mór go mbeadh údaráis scoile in ann taifid 

mhionsonraithe a sholáthar maidir leis an tslí ar caitheadh maoiniú a cuireadh ar fáil faoin 

scéim seo. Ní mór an caiteachas ar fad a bhaineann leis an scéim a dheimhniú agus ní mór 

do scoileanna a bheith in ann a chruthú gur úsáideadh an caiteachas chun ábhair a 

cheannach a cheadaítear faoin scéim.  

Ní mór sonraisc agus admhálacha a choinneáil chun críche iniúchta/cigireachta féideartha á 

ndéanamh ag an roinn, ag an Aonad Seirbhísí Tacaíochta Airgeadais (ASTA)/Aonad 

Iniúchta Inmheánaigh-BOOnna de réir mar is cuí agus/nó an tArd-Reachtaire Cuntas agus 

Ciste. Ní mór do scoileanna sonraí maidir le leabharliostaí a choinneáil mar aon le sonraí 

maidir le meastacháin a fuarthas, sonraisc, admhálacha agus aon taifead ábhartha eile 

maidir leis an gcaiteachas uile i gcomhair tréimhse seacht mbliana.  

Seolfar nasc chuig scoileanna chuig tuairisceán ioncaim agus caiteachais atá le líonadh ar 

líne. Eiseofar é seo chuig scoileanna i scoilbhliain 2026/2027 agus gach seans gurb éard a 

bheidh ann ná an tuarascáil ioncaim agus chaiteachais a eisíodh ag tús 2026. 

https://www.fssu.ie/primary/

Má dhúnann scoil go buan, ní mór aon iarmhéid atá ag an scoil ón deontas seo a thabhairt 

ar ais don roinn ar an dáta a stopann an scoil ag feidhmiú. Sa chás go ndúnann scoil go 

buan, mar thoradh ar chónascadh, aistreofar aon iarmhéid atá sa dá scoil ón deontas seo 

chuig an scoil nua. 

Coimeádann an roinn an ceart chun maoiniú a eisítear ó mhaoiniú deontais eile i ndáil le 

neamh-chomhlíonadh aon cheann de théarmaí na scéime seo a fhorchúiteamh. Ní mór do 

scoileanna a chinntiú go bhfuil Imlitir 13/2014 RCPA, Bainistíocht agus Cuntasacht Deontas 

ó Chistí Státchistehttps://www.gov.ie/en/department-of-public-expenditure-infrastructure-

public-service-reform-and-digitalisation/circulars/circular-132014-management-of-and-

accountability-for-grants-from-exchequer-funds/ á gcomhlíonadh acu.  

4.1.1 Aonad seirbhísí tacaíochta airgeadais 

De réir Imlitir 60/2017 na Roinne, Rolladh amach agus oibriú an Aonaid Seirbhísí Tacaíochta 

Airgeadais (ASTA) ag an Leibhéal Bunscoile, soláthraíonn an tAonad Seirbhísí Tacaíochta 

Airgeadais (ASTA) comhairle agus tacaíocht do Bhunscoileanna agus do Scoileanna 

Speisialta maidir le rialachas airgeadais. Tá an imlitir seo le fáil anseo: 

https://www.gov.ie/en/circular/61f0c1b613f241329c11673e95ee681a/.  

San áireamh anseo tá socruithe maidir le ceanglais chuntasaíochta faoi Alt 18 d’Acht 

Oideachais, 1998, a chomhlíonadh agus struchtúir thacaíochta airgeadais atá ar fáil do 

scoileanna faoi láthair a fheabhsú. Tacaíonn Aonad na Seirbhísí Tacaíochta Airgeadais 

freisin le boird bhainistíochta a gcuid riachtanas comhlíonta a chomhlíonadh do 

chomhlachtaí rialála agus reachtúla eile. Tá treoir curtha i dtoll a chéile ag ASTA chun 

cabhrú le scoileanna lena gceanglais chuntasaíochta. Tá an treoir le fáil ar shuíomh 

gréasáin ASTA. 

D’fhéadfadh scoileanna a bheith faoi réir iniúchta ag an ASTA mar chuid dá chlár oibre 

leanúnach chun tacú le scoileanna le cúrsaí rialachais airgeadais agus chun cur ar a 

gcumas forálacha Acht Oideachais, 1998, a chomhlíonadh.  

D’fhéadfadh maoiniú do scoileanna BOO a bheith faoi réir iniúchta ag an Aonad Iniúchta 

Inmheánaigh-BOOnna freisin. 

4.1.2 Íocaíochtaí le soláthraithe 

Ba cheart go mbeadh scoileanna airdeallach ar an tábhacht a bhaineann le híoc pras 

sonrasc le soláthraithe de réir na treorach bainistíochta airgeadais atá curtha ar fáil ag an 

ASTA. Eiseofar maoiniú do scoileanna i mí na Bealtaine 2026 chun a chinntiú go bhfuil ar 

https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-132014-management-of-and-accountability-for-grants-from-exchequer-funds/
https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-132014-management-of-and-accountability-for-grants-from-exchequer-funds/
https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-132014-management-of-and-accountability-for-grants-from-exchequer-funds/
https://www.gov.ie/en/circular/61f0c1b613f241329c11673e95ee681a/

chumas scoileanna leabhair scoile agus earraí eile a cheannach roimh thús scoilbhliain 

2026/27. D’fhéadfadh soláthraithe leabhar scoile fiafraí de scoileanna éarlais a íoc. 

4.1.3 Tuairisceán caiteachais na Roinne 

Ceanglófar ar gach bunscoil agus scoil speisialta tuarascáil ioncaim agus chaiteachais a 

líonadh agus a chur ar fáil gach bliain, i ndáil leis an scéim. Déanfaidh an roinn tuilleadh 

teagmhála le scoileanna i rith scoilbhliain 2026/2027 maidir leis an tuarascáil ioncaim agus 

chaiteachais seo. Fiafrófar de scoileanna sonraí a chur ar fáil maidir le costais riaracháin 

agus airgeadais na scéime. Beidh deis ag scoileanna freisin aiseolas a chur ar fáil sa 

tuairisceán ioncaim agus caiteachais agus is féidir leo aiseolas a chur san áireamh chomh 

maith a cuireadh ar fáil don scoil in aon athbhreithniú scoile áitiúil ar an scéim (féach ar 

rannóg 3.5). Ceanglaítear ar gach scoil atá páirteach sa Scéim Saoroideachais comhoibriú 

leis an bpróiseas. 

Mar chuid den mheastóireacht leanúnach ar an scéim d’fhéadfaí sampla scoileanna a 

roghnú chun páirt a ghlacadh i dtuilleadh oibre meastóireachta. 

Cuirfear eolas maidir le haon mheastóireacht amach anseo in iúl do scoileanna roimh ré 

agus ceanglófar orthu comhoibriú leis an bpróiseas. Beidh sé mar aidhm leis an 

meastóireacht an méid seo a leanas, i measc rudaí eile, a dhéanamh: 

• athbhreithniú ar oibriú na scéime, lena n-áirítear reachtaíocht ábhartha, Imlitreacha 

agus treoir na scéime a chomhlíonadh. 

• feabhsuithe féideartha ar oibriú na scéime a shainaithint. 

• athbhreithniú a dhéanamh ar chaiteachas faoin scéim. 

• machnamh a dhéanamh ar bhearta chun éifeachtúlacht sna blianta amach romhainn 

a fheabhsú. 

• measúnú a dhéanamh ar thionchair ghinearálta na scéime i ndáil le (1) an costas 

oideachais atá á íoc ag teaghlaigh a laghdú (2) bacainní ar oideachas do mhic léinn 

áirithe a bhaint (3) tacú le luach ar airgead (4) tacú le héifeachtúlacht chomhshaoil 

agus costais trí athúsáid leabhar. 

Cuirfear tuairimí fhoireann bainistíochta na scoile, múinteoirí, tuismitheoirí/caomhnóirí agus 

mac léinn, foilsitheoirí leabhar scoile, soláthraithe leabhar scoile agus páirtithe leasmhara 

ábhartha eile san áireamh nuair a bheidh aon mheastóireacht á forbairt.  

Ní mór do gach scoil/BOO na doiciméid ar fad a bhaineann leis an scéim a choinneáil, lena 

n-áirítear cruthúnas go bhfuil rialacha soláthair AE agus náisiúnta á gcomhlíonadh, agus 

sonraí na n-earraí ar fad a ceannaíodh faoin scéim, chun a chinntiú go gcuirtear faisnéis 

bhailí ar fáil don phróiseas meastóireachta. 

4.2 Soláthar 

Tá oibleagáidí ar scoileanna a eascraíonn as rialacha soláthair poiblí AE agus náisiúnta 

nuair a bhíonn earraí agus seirbhísí á bhfáil.  

Tá rochtain ag scoileanna ar Threoirlínte Soláthair Phoiblí d’Earraí agus Seirbhísí a 

d’fhoilsigh an Oifig um Sholáthar Rialtais (OSR). Tacaíonn na Treoirlínte seo le dea-

chleachtas agus le comhsheasmhacht úsáid na rialacha soláthair phoiblí i ndáil le hearraí 

agus seirbhísí a cheannach. Tá na treoirlínte le fáil ag 

https://www.gov.ie/en/publication/c23f5-public-procurement-guidelines-for-goods-and-

services/.  

Tá sé mar aidhm ag an Oifig um Sholáthar Rialtais freisin tacú le scéimeanna chun 

rannpháirtíocht Fiontar Beag agus Meánmhéide (FBM) i Soláthar Poiblí a éascú. Tagraítear 

in Imlitir 05/2023 RCPA do thionscnaimh chun cabhrú le FBManna le Soláthar Poiblí agus 

déantar cur síos ar na scéimeanna a bhféadfadh scoileanna glacadh leo mar chuid dá 

bpróiseas soláthair. Tá an Imlitir le fáil anseo https://www.gov.ie/en/circular/9e7bf-circular-

05-2023-initiatives-to-assist-smes-in-public-procurement/.  

Is féidir le scoileanna úsáid a bhaint as Creat Soláthairtí Oifige na hOifige um Sholáthar 

Rialtais do cheanglais stáiseanóireachta (https://buyerzone.gov.ie/ nó teagmháil a 

dhéanamh leis an deasc chabhrach ag at support@ogp.gov.ie). Tá earraí áirithe a 

d’fhéadfadh a bheith ag teastáil ó scoileanna faoin scéim seo liostaithe sa chreat agus 

moltar do scoileanna tairbhe a bhaint as seirbhísí Chreat Soláthairtí na hOifige a bhfuil sé 

mar aidhm leis luach ar airgead a chinntiú i ndáil leis na hearraí atá san áireamh sa chreat. 

Is é an tAonad um Sholáthar Scoileanna (ASS) an acmhainn tacaíochta lárnach chun treoir 

a sholáthar do gach bunscoil aitheanta, lena n-áirítear scoileanna speisialta agus iar-

bhunscoileanna (seachas scoileanna BOO) maidir le haon cheist a bhaineann le soláthar. 

Tacaíonn a BOO áitiúil le scoileanna BOO lena ngníomhaíocht soláthair. Soláthraíonn an 

ASS comhairle agus tacaíocht phraiticiúil do scoileanna chun cabhrú leo a bpróisis, 

cleachtais agus torthaí soláthair a fheabhsú.  

Tá leathanach gréasáin tiomnaithe ag an ASS ar a bhfuil tacaíocht soláthair do Scéim na 

Leabhar Scoile, féach https://www.spu.ie/schoolbooks-scheme/. 

 

  

https://www.gov.ie/en/publication/c23f5-public-procurement-guidelines-for-goods-and-services/
https://www.gov.ie/en/publication/c23f5-public-procurement-guidelines-for-goods-and-services/
https://www.gov.ie/en/circular/9e7bf-circular-05-2023-initiatives-to-assist-smes-in-public-procurement/
https://www.gov.ie/en/circular/9e7bf-circular-05-2023-initiatives-to-assist-smes-in-public-procurement/
https://buyerzone.gov.ie/
mailto:support@ogp.gov.ie
https://www.spu.ie/schoolbooks-scheme/

4.2.1 Soláthar poiblí glas 

Tá ról ríthábhachtach le himirt ag an earnáil phoiblí in aistriú na hÉireann chuig geilleagar 

agus sochaí inbhuanaithe agus neodrach ó thaobh carbóin de. Is é soláthar poiblí ceann de 

na príomhbhealaí a chabhróidh comhlachtaí poiblí chun an aistriú seo a mhúnlú, agus chun 

spriocanna 2030 a chomhlíonadh maidir le hastaíochtaí CO2 a laghdú agus éifeachtúlacht 

fuinnimh a fheabhsú.  

Tá treoracha céim ar chéim agus critéir le fáil sa Treoir Soláthair Phoiblí Ghlais don Earnáil 

Phoiblí chun soláthar poiblí glas (SPG) a chur chun feidhme, de réir bheartas agus 

reachtaíocht na hÉireann agus an AE. Ní mór do gach tairiscint a úsáideann cistí poiblí 

soláthar poiblí glas (SPG) a chur san áireamh. 

Tá treoir nuashonraithe 2024 le fáil ag; https://www.epa.ie/publications/circular-

economy/resources/epa-gpp-guidance-for-the-public-sector-2024.php, agus foilsíodh 

Treoracha Soláthair Phoiblí Ghlais do Chomhlachtaí Earnála Poiblí in 2025 in Imlitir 17/2025 

RCPBASPD (https://www.gov.ie/en/department-of-public-expenditure-infrastructure-public-

service-reform-and-digitalisation/circulars/circular-172025-updated-green-public-

procurement-instructions-for-public-sector-bodies/)  

Tá uirlis chuardaigh critéir ghlais a d’fhorbair OSR agus an Ghníomhaireacht um Chaomhnú 

Comhshaoil (GCC) ar fáil freisin a cheadaíonn d’úsáideoirí cuardach a dhéanamh do chritéir 

ghlasa shonracha i ndáil le hearra ar leith atá á cheannach acu. Ceann de na fochatagóirí 

suntasacha a ndéanann scoileanna athbhreithniú air ná na critéir ghlasa a bhaineann le 

“Táirgí páipéir agus seirbhísí priontála”. Tá an uirlis ar fáil anseo: https://gppcriteria.gov.ie/. 

 

  

https://www.epa.ie/publications/circular-economy/resources/epa-gpp-guidance-for-the-public-sector-2024.php
https://www.epa.ie/publications/circular-economy/resources/epa-gpp-guidance-for-the-public-sector-2024.php
https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-172025-updated-green-public-procurement-instructions-for-public-sector-bodies/
https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-172025-updated-green-public-procurement-instructions-for-public-sector-bodies/
https://www.gov.ie/en/department-of-public-expenditure-infrastructure-public-service-reform-and-digitalisation/circulars/circular-172025-updated-green-public-procurement-instructions-for-public-sector-bodies/
https://gppcriteria.gov.ie/

4.3 Cóipcheart 

In Éirinn tá leabhair, irisleabhair, irisí, foilseacháin dhigiteacha agus suíomhanna gréasáin á 

gcosaint ag dlí cóipchirt na hÉireann, agus baineann an dlí sin le gach duine. Dá réir sin, 

nuair is mian le múinteoir cóipeanna d’ábhar ó shuíomh gréasáin nó ó leabhar nó ó 

irisleabhar a thabhairt dá ndaltaí, teastaíonn cead uaidh nó uaithi chun é sin a dhéanamh. 

Tá sé éigeantach go mbeadh ceadúnas ag aon fhoras oideachais ar mian leis nó léi 

cóipeanna éagsúla a dhéanamh de shaothair éagsúla atá faoi chóipcheart.  

Amhail ó Mheán Fómhair 2022, tá Ceadúnas Oideachais lárnach ag an Roinn Oideachais 

agus Óige thar ceann gach bunscoil agus iar-bhunscoil atá aitheanta sa Scéim 

Saoroideachais. Ceadaíonn sé sin do scoileanna ábhar a athúsáid i rith ceachtanna gan 

cead a fháil chun a leithéid a dhéanamh.  

Tá tuilleadh sonraí maidir leis an méid a bhfuil cead ag scoileanna a úsáid faoi cheadúnas 

na scoile le fáil ag an nasc seo a leanas https://www.icla.ie/licences/primary-and-post-

primary-schools-licences.  

 

4.4 Neamhchomhlíonadh na scéime 

Coimeádann an Roinn an ceart íocaíochtaí amach anseo a choinneáil siar ó scoileanna 

mura bhfuil aon cheann de théarmaí na scéime á gcomhlíonadh acu. 

  

https://www.icla.ie/licences/primary-and-post-primary-schools-licences
https://www.icla.ie/licences/primary-and-post-primary-schools-licences

5 Eolas breise chun tacú le cur chun feidhme 

rathúil na scéime  

5.1 Acmhainní a thacaíonn le teagasc na Gaeilge agus le 

teagasc trí Ghaeilge 

Soláthraíonn An Chomhairle um Oideachas Gaeltachta agus Gaelscolaíochta (COGG), i 

gcomhpháirt le foilsitheoirí oideachais éagsúla leaganacha Gaeilge de go leor téacsleabhar 

(cóipeanna crua agus leaganacha digiteacha). 

Lena chois sin, cuireann COGG liosta cuimsitheach i dtoll a chéile gach bliain ina bhfuil 

eolas cothrom le dáta maidir le foilseacháin agus ábhair theagaisc a thacaíonn le teagasc na 

Gaeilge agus le teagasc ábhar eile trí mheán na Gaeilge i mbunscoileanna. Tá an liosta seo 

foilsithe ag https://cogg.ie/eolaire-acmhainni/. 

Tá acmhainn COGG, An Tairseach (tairseach taighde ar líne), forbartha trí úsáid a bhaint as 

acmhainní digiteacha atá curtha ar fáil ag múinteoirí atá ag teagasc faoi láthair agus beidh 

acmhainní nuafhorbartha á gcur ar fáil go leanúnach. Is féidir le húsáideoirí cuntas a chruthú 

agus rochtain a fháil ar 1,600 acmhainn a bhaineann le go leor ábhar trí logáil isteach ar 

https://tairseachcogg.ie/.  

Chomh maith leis sin, eagraíonn COGG seimineáir ghréasáin eolais, ceardlanna agus 

taispeántais go minic chun eolas a roinnt le múinteoirí maidir leis an ábhar atá ar fáil do 

scoileanna Gaeltachta agus do scoileanna atá ag obair trí mheán na Gaeilge. D’fhéadfadh 

an t-eolas seo a bheith an-luachmhar nuair a bhíonn cinntí á ndéanamh maidir le leabhair 

scoile a d’fhéadfaí a chur ar fáil d’ábhair/grúpaí ranga aonair.  

Tá tuilleadh eolais maidir leis an méid thuas le fáil ag: www.cogg.ie. 

 

5.2 Soláthar earraí/acmhainní digiteacha 

Is faoi bhord bainistíochta/BOO gach scoile atá cinntí maidir le húsáid na teicneolaíochta 

digití, cosúil le Ríomhleabhair/Ríomh-théacsleabhar i scoileanna. Moltar do scoileanna dul i 

gcomhairle le baill de phobal na scoile, lena n-áirítear tuismitheoirí/caomhnóirí, nuair a 

bhíonn pleananna á ndéanamh acu chun teicneolaíochtaí digiteacha a úsáid, agus beidh 

machnamh le déanamh ag foireann bainistíochta na scoile ar chostas agus ar impleachtaí 

eile.  

https://tairseachcogg.ie/
http://www.cogg.ie/


24 

 

Is féidir le scoileanna an maoiniú do thacaíocht meán digiteach a úsáid a bhaineann le 

teagasc agus foghlaim laistigh den churaclam. Is féidir le scoileanna rochtain a fháil ar 

acmhainní agus ar chomhairle dhigiteach maidir le húsáid meán digiteach agus foghlaim 

ghairmiúil ghaolmhar ag: https://www.scoilnet.ie/go-to-primary/;www.oide.ie agus 

www.webwise.ie. 

 

5.3 Dramhaíl a laghdú 

Ba cheart do scoileanna iarracht a dhéanamh dramhaíl a laghdú faoin scéim. Táthar ag súil 

go mbainfidh scoileanna tairbhe as cur chuige atá airdeallach ar chostas agus ar an 

timpeallacht nuair a bheidh leabhair scoile, leabhair saothair, cóipleabhair agus acmhainní 

seomra ranga gaolmhara á roghnú.  

Tá go leor bealaí ann inar féidir le scoileanna é seo a dhéanamh. Nuair a bhíonn acmhainní 

seomra ranga á gceannach, ba cheart do scoileanna machnamh a dhéanamh ar na 

hacmhainní atá ag daltaí cheana féin.  

Tá neamhspleáchas ag scoileanna faoin scéim seo nuair a bhíonn téacsleabhair á roghnú 

acu, agus/nó acmhainní chun na hábhair éagsúla sa churaclam a theagasc. Ba cheart do 

scoileanna machnamh a dhéanamh ar shaolré leabhar agus acmhainní eile agus scrúdú a 

dhéanamh ar bhealaí chun úsáid earraí aonúsáide, cosúil le leabhair saothair, a laghdú. 

Moltar go láidir go gcuirfí clúdach ar gach leabhar scoile. Féadfaidh soláthraithe leabhar 

scoile seirbhís chlúdaigh leabhar a chur ar fáil ag costas, nó féadfaidh scoileanna cinneadh 

a dhéanamh a seirbhís chlúdaigh leabhar féin a chur ar fáil nó smaoineamh ar chabhair a 

fháil ó thuismitheoirí/caomhnóirí leis an tasc seo. Ní mór do scoileanna a chinntiú go bhfuil 

costas na n-earraí íosta a theastaíonn do gach dalta curtha san áireamh sa bhuiséad sula 

leithdháiltear maoiniú deontais don chostas a bhaineann le leabhair scoile a chlúdach, 

barrachód a chur orthu nó iad a lipéadú. Ba cheart go mbeadh tuismitheoirí freagrach as a 

chinntiú go bhfuil clúdach láidir ar leabhair scoile i rith théarma úsáide an dalta. 

Ba cheart a mheabhrú do Thuismitheoirí/Caomhnóirí gur maoin de chuid na scoile iad 

leabhair scoile agus go bhfuiltear ag súil go dtabharfaidh daltaí aire mhaith dá leabhair scoile 

agus go mbeidh bail mhaith orthu i rith na bliana. D’fhéadfaí é seo a chur san áireamh mar 

chuid den Chód Iompair. 

Bítear ag súil go mbaileoidh scoileanna leabhair scoile ag deireadh na scoilbhliana nó na 

sraithe, chun iad a athúsáid i rith scoilbhlianta amach anseo. 

 

https://www.scoilnet.ie/go-to-primary/
http://www.oide.ie/
http://www.webwise.ie/


25 

 

5.4 Pleanáil luath 

Tá sé tábhachtach go ndéanann múinteoirí ranga cinneadh, chomh luath agus is féidir, 

maidir leis na leabhair scoile, leabhair saothair agus cóipleabhair a bheidh ag teastáil dá n-

ábhair chun dóthain ama a chur ar fáil do sholáthar poiblí agus do sheachadadh. Ní mór don 

bhord bainistíochta/BOO agus foireann bainistíochta na scoile a chinntiú go bhfuil gach tasc 

praiticiúil a bhaineann le riar Scéim na Leabhar Scoile i mBunscoileanna á chur i gcrích in 

am roimh thús na scoilbhliana nua. Tá eolas maidir le cuid de na príomhthascanna seo le fáil 

in Aguisín 2. 

 

5.5 Leabharliostaí bliantúla 

Ba cheart do bhunscoileanna agus scoileanna speisialta leanúint ar aghaidh le leabharliostaí 

bliantúla a thiomsú ag eascairt as cinntí a rinne múinteoirí agus foireann bainistíochta na 

scoile bunaithe ar cheanglais na scoile. Ba cheart iad seo a choinneáil chun críche iniúchta.  

Ba cheart leabharliostaí bliantúla a chur ar fáil d’fhoilsitheoirí leabhar scoile. Tá sé seo 

tábhachtach chun cabhrú le foilsitheoirí lena bpróiseas pleanála bliantúil, lena n-áirítear 

meastachán a dhéanamh ar an éileamh a bheidh ar fhoilseacháin áirithe agus a chinntiú go 

gcuirtear dóthain leabhar scoile i gcló. Cinnteoidh sé seo go mbeidh dóthain stoic ag 

foilsitheoirí chun orduithe a fhaightear ó sholáthraithe leabhar scoile a chomhlíonadh agus 

cabhróidh sé chun moilleanna a bhaineann le hearraí a chur ar fáil do scoileanna a laghdú. 

Trí leabharliostaí bliantúla a choinneáil cinnteofar freisin go gcuireann foilsitheoirí aon ábhar 

acmhainní gaolmhara do mhúinteoirí agus ceadúnais chuí ar fáil don scoil. 

Ba cheart do scoileanna a thabhairt faoi deara go mbeidh cruthúnas ar cheannach ag 

teastáil ó fhoilsitheoirí leabhar scoile chun acmhainní do mhúinteoirí, a chuirtear ar fáil in 

éineacht le leabhair scoile, a chur ar fáil. Is ar fhoilsitheoirí leabhar scoile atá an fhreagracht 

déileáil le haon chostas a bhaineann le hacmhainn do mhúinteoirí a fháil, sa chás nach gá 

don scoil an leabhar scoile tionlacain a cheannach. Ní mór do scoileanna machnamh a 

dhéanamh ar an méid seo agus gach rud a shoiléiriú le soláthraithe faoi seach nuair a 

bhíonn buiséadú agus ordú á dhéanamh gach bliain.  

Ní ghlactar le hacmhainní do mhúinteoirí mar cheannachán incháilithe faoi Scéim na 

Leabhar Scoile i mBunscoileanna. 

 



26 

 

5.6 Teimpléad do mheastacháin sa chás go bhfuil an 

conradh iomlán cothrom le níos lú ná €50,000 (gan 

CBL) 

NÓTA TÁBHACHTACH: Féadfar conarthaí faoi €50,000 (gan CBL) a bhronnadh ar bhonn 

meastachán i scríbhinn faighte ó thriúr soláthraithe. 

Sa chás go bhfuil luach iomlán conartha cothrom le níos lú ná €50,000 (gan CBL), cabhrófar 

le scoileanna má úsáideann siad teimpléad caighdeánach chun an próiseas trína 

bhfaigheann scoileanna trí mheastachán a chuíchóiriú. Tá an teimpléad ar fáil ag an nasc 

seo a leanas: https://www.spu.ie/schoolbooks-scheme/. Ainneoin nach bhfuil oibleagáid ar 

scoileanna an teimpléad seo a úsáid, meastar go dtéann sé chun tairbhe scoileanna agus 

soláthraithe chun éifeachtúlacht sa phróiseas soláthair a mhéadú sa chás go bhfuil luach 

iomlán an chonartha cothrom le níos lú ná €50,000 (gan CBL). 

 

5.7 Rannpháirtíocht le soláthraithe 

Chun a chinntiú go gcuirtear an scéim chun feidhme gan deacracht, iarrtar ar scoileanna 

leanúint ar aghaidh le bailchríoch a chur ar a leabharliostaí, iarratais mheastacháin agus 

ceanglais eile do scoilbhliain 2026/2027 a luaithe is féidir chun a chinntiú go gcuirtear 

leabhair scoile agus príomhacmhainní seomra ranga ar fáil do scoileanna agus do dhaltaí 

roimh thús na scoilbhliana nua.  

Tá sé beartaithe go mbeidh maoiniú á eisiúint do scoileanna i mí na Bealtaine 2026 chun 

íocaíocht phras le soláthraithe leabhar scoile a éascú. D’fhéadfadh soláthraithe leabhar 

scoile fiafraí de scoileanna éarlais a íoc. Is faoi lánrogha an tsiopa leabhar/soláthraí é seo 

agus ba cheart glacadh leis mar chuid d’aon chomhaontú conartha idir scoil agus soláthraí. 

Glactar leis go mbíonn imthosca áirithe ann ina mb’fhéidir go mbeadh roinnt scoileanna ag 

iarraidh orduithe a dhéanamh i ndiaidh thús na scoilbhliana nua, mar shampla, sa chás go 

bhfuil ceanglas ann leabhair nó acmhainní breise a cheannach do leanaí le riachtanas 

speisialta oideachais chun deis a thabhairt do mhúinteoirí ag tús na scoilbhliana cinneadh a 

dhéanamh maidir leis na téacsleabhair agus acmhainní atá ag teastáil.  

Moltar do scoileanna soláthraithe a íoc le haghaidh na n-earraí ar fad a ceannaíodh faoin 

scéim seo chomh luath agus is féidir i ndiaidh na n-earraí a sheachadadh agus a sheiceáil. 

 

https://www.spu.ie/schoolbooks-scheme/

5.8 Cód Cleachtais Chumann Foilsitheoirí Oideachais na 

hÉireann (CFOÉ) 

Tá na príomhfhoilsitheoirí oideachais Éireannacha i ndiaidh comhaontú cód cleachtais a 

chur i bhfeidhm atá deartha chun cabhrú leis an gcostas a bhaineann le leabhair scoile do 

thuismitheoirí/caomhnóirí agus scoileanna a laghdú. Mar chuid den chód seo, tá gealltanais 

tugtha ag foilsitheoirí leaganacha nua de leabhair scoile a chló ar feadh íosmhéid de shé 

bliana, comhoibriú le scoileanna aonair i ndáil le forbairt scéimeanna leabhar scoile agus 

rannpháirtíocht le pobail scoile, tuismitheoirí/caomhnóirí, múinteoirí agus páirtithe leasmhara 

eile a fheabhsú. Féach Aguisín 4. 

 

5.9 Ceisteanna 

Ba cheart gach ceist maidir leis an treoir seo nó i ndáil le scéim na leabhar scoile i 

mbunscoileanna a sheoladh chuig primaryschoolbooks@education.gov.ie.  

Tá Treoir Mhearthagartha curtha i dtoll a chéile ag an roinn do scoileanna chun cabhrú le 

fiosrúcháin ghinearálta maidir leis an scéim. Is féidir rochtain a fháil ar an Treoir anseo: 

www.gov.ie/schoolbookschemes.  

  

mailto:primaryschoolbooks@education.gov.ie
http://www.gov.ie/schoolbookschemes

6 Aguisíní 

6.1 Aguisín 1 – litir teimpléid do thuismitheoirí maidir leis 

an scéim 

A Thuismitheoirí/A Chaomhnóirí, a chairde, 

Maidir le: Scéim na Leabhar Scoile i mBunscoileanna do scoilbhliain 2026/2027. 

Do scoilbhliain 2026/2027, gheobhaidh gach dalta/mac léinn i mbunscoileanna agus i 

scoileanna speisialta atá páirteach sa Scéim Saoroideachais, leabhair scoile, leabhair 

saothair agus cóipleabhair saor in aisce. Beidh na socruithe ar fad déanta in ann do thús na 

scoilbhliana nua. 

Tá an scéim seo á cur chun feidhme ag an Aire Oideachais agus Óige, Hildegarde 

Naughton TD.  

Tá maoiniú don scéim in 2026/2027 á chur ar fáil go díreach d’iar-bhunscoileanna ag an 

Roinn Oideachais agus Óige. Tá freagracht ar scoileanna anois leabhair scoile, leabhair 

saothair agus cóipleabhair a chur ar fáil do gach dalta ag tús scoilbhliain 2026/2027. 

Glacfar le gach leabhar scoile mar mhaoin de chuid na scoile ionas gur féidir iad a athúsáid 

amach anseo. Tabharfar leabhair scoile ar iasacht do leanaí agus do dhaoine óga don 

scoilbhliain agus ní mór dóibh iad a thabhairt ar ais don scoil ag deireadh na scoilbhliana.  

Iarrtar ar Thuismitheoirí/Caomhnóirí a mheabhrú dá leanbh/leanaí aire mhaith a thabhairt dá 

leabhair scoile agus a chinntiú go bhfuil bail mhaith orthu i rith na bliana. Ní cheadaítear aon 

rud a scríobh ar leabhair scoile. 

*Do scoilbhliain 2026/2027, cuirfidh an scoil na hacmhainní seomra ranga gaolmhara ar fad 

ar fáil freisin agus fiafraítear de thuismitheoirí/caomhnóirí gan aon earra a cheannach nó 

táille a íoc le haghaidh na n-earraí seo.  

*Do scoilbhliain 2026/2027, ceanglófar ar thuismitheoirí/caomhnóirí acmhainní seomra ranga 

breise áirithe a cheannach/*táille (sonraigh an méid) a íoc leis an scoil chun acmhainní 

seomra ranga breise a cheannach. I gceangal gheobhaidh tú liosta earraí ar gá iad a 

cheannach roimh thús na scoilbhliana/*i gceangal gheobhaidh tú liosta earraí a chuirfear ar 

fáil do do leanbh má íoctar táille atá cothrom le xx. 

*Scrios de réir mar is cuí 

Is mise le meas  

Cathaoirleach an BB 

6.2 Aguisín 2 – Liosta tascanna scoile 

 Seicliosta tascanna 

 Déan iniúchadh ar an stoc reatha leabhar scoile, leabhar saothair, cóipleabhar 
agus/nó acmhainní seomra ranga is féidir a athúsáid 

 Cuir leabharliosta i dtoll a chéile a fhaightear ó gach múinteoir ranga aonair agus 
acmhainní seomra ranga gaolmhara a theastaíonn do gach rang  

 Bunaigh agus déan liosta, den líon iomlán leabhar scoile, leabhar saothair agus 
cóipleabhar a bheidh le ceannach  

 Déan miondealú buiséid do leabhair scoile, leabhair saothair agus cóipleabhair 

 Déan cinneadh maidir leis na hacmhainní seomra ranga gaolmhara is féidir a 
chlúdach leis an deontas 

 Sa chás go bhfuil an caiteachas do leabhair scoile cothrom le níos lú ná €50,000 (gan 
CBL) faigh trí mheastachán ó sholáthraithe 

 Sa chás go bhfuil an caiteachas do leabhair scoile cothrom le níos mó ná 50,000 (gan 
CBL), cruthaigh comórtas trí úsáid a bhaint as ardán soláthair OSR, eTenders, féach 
ar Aonad um Sholáthar Scoileanna | ASS na hÉireann 

 Déan cinneadh maidir le soláthraí/soláthraithe do leabhair scoile, leabhair saothair, 
cóipleabhair agus aon acmhainn seomra ranga bhreise agus déan ordú/orduithe 

 Cuir leabharliostaí ar fáil d’fhoilsitheoirí leabhar scoile chun ceanglais maidir le 
tacaíochtaí digiteacha a chomhlíonadh cosúil le fianaise ar leabhair scoile a 
cheannach chun ceadúnais Ríomhleabhair nó acmhainní do mhúinteoirí a fháil 

 Cinntigh go bhfuil gach acmhainn teagaisc/cóipcheart curtha ar fáil ag na foilsitheoirí 
ábhartha 

 Téigh i mbun idirchaidrimh le siopaí agus soláthraithe maidir le haon fadhb 

 Seiceáil gach sonrasc i gcomparáid le horduithe 

 Seiceáil an stoc seachadta i gcomparáid le horduithe/sonraisc 

 Eagraigh áit oiriúnach chun stoc a stóráil 

 Eagraigh íocaíocht do shiopaí agus soláthraithe ar bhealach tráthúil 

 Eagraigh clúdach a chur ar leabhair scoile chun síneadh a chur lena saolré  

 Cinntigh go bhfuil córas oiriúnach bunaithe chun leabhair scoile a chatalógú  

 Sórtáil leabhair scoile, leabhair saothair agus cóipleabhair bunaithe ar ghrúpáil ranga 
agus laistigh de ranganna de réir mar is cuí 

 Coinnigh taifid airgeadais agus meastacháin, doiciméid tairisceana agus cruthúnas ar 
ábhair a cheannach atá maoinithe ag an scéim 

 Déan cumarsáide le tuismitheoirí/caomhnóirí i ndáil le Scéim na Leabhar Scoile i 
mBunscoileanna  

 Nuair is gá i rith na bliana, ordaigh stoc breise (leabhair scoile agus acmhainní 
seomra ranga gaolmhara) 

 Eagraigh deis chun leabhair scoile agus acmhainní in-athúsáidte eile a bhailiú, cosúil 
le háireamháin, ó leanaí ag deireadh gach bliana  

  

https://www.spu.ie/


30 

 

 

6.3 Aguisín 3 – Creat stáiseanóireacht OSR agus tairseacha soláthair 

 
 

Tá eolas le fáil sa tábla thall maidir leis na ceanglais soláthair nuair nach bhfuil Creat Soláthair OSR in úsáid agat. 

Leabhair Scoile agus Acmhainní Seomra Ranga – Treoir maidir le Tairseach Chaiteachais (gan CBL) 

Faoi €5,000 €5,000 go dtí €50,000 €50,000 go dtí Tairseach AE (€220,999) Os cionn Thairseach an AE (221,000) 

 Is féidir a leithéid a bhronnadh ar 
bhonn meastachán ó bhéal nó i 
scríbhinn ó sholáthraí iomaíoch 

amháin nó níos mó 

Íosmhéid de 3 
Mheastachán (nó 

eTenders) 
eTenders eTenders agus IOAE 

Iarratas ríomhphoist nó 
Teimpléad IRM 

Teimpléad IRM ó ASS 
Teimpléad OSR nó doiciméad teimpléid 

IR ó ASS 
Teimpléad OSR nó doiciméad teimpléid IR 

ó ASS 

Meastachán curtha ar fáil i 
scríbhinn nó trí ríomhphost 

Freagra ar an iarratas trí 
ríomhphost 

Cuir freagra tairisceana ar fáil trí bhosca 
poist tairisceana ar ardán eTenders 

Cuir freagra tairisceana ar fáil trí bhosca 
poist tairisceana ar ardán eTenders 

1 – 2 sheachtain chun freagra a 
chur ar fáil 

14 lá 21 lá Íosmhéid 35 lá Comórtas Oscailte 

An Praghas is Ísle 
An tairiscint is buntáistí 

go heacnamaíoch (TBE) 
TBE TBE 

Roghnaigh an Praghas is Ísle 

Déan meastóireacht ar 
thairiscintí i gcomparáid 
le critéir shonraíochta, 

cháilíochta agus bhronnta 

Déan meastóireacht ar thairiscintí i 
gcomparáid le critéir shonraíochta, 

cháilíochta agus bhronnta 

Déan meastóireacht ar thairiscintí i 
gcomparáid le critéir shonraíochta, 

cháilíochta agus bhronnta 

Seol na torthaí trí ríomhphost 
Seol na torthaí trí 

ríomhphost mar aon le 
cúiseanna 

Molann OPAS tréimhse choinníll gan 
leasú 14 lá 

Fógraí Coinníll Gan Leasú a Eisiúint 

Tá an tréimhse choinníll gan leasú 14 lá 
éigeantach Tá an Treoir maidir le 

Leigheasanna i bhfeidhm 

Fógra Coinníll gan Leasú a eisiúint 

 

Foilsigh fógra bronnta 
conartha ar eTenders do 

chonarthaí lena 
mbaineann luach os 

cionn €25,000 

Foilsigh fógra bronnta conartha ar 
eTenders 

Foilsigh fógra bronnta conartha ar 
eTenders 

6.4 Aguisín 4 – Cód Cleachtais CFOÉ 

CÓD CLEACHTAIS CFOÉ – Leasaithe Bealtaine 2022 
 
Aontaíonn baill de Chumann Foilsitheoirí Oideachais na hÉireann cloí leis an gCód 
Cleachtais seo a leanas atá deartha chun cabhrú leis an gcostas a bhaineann le leabhair 
scoile a laghdú agus chun an t-eispéireas oideachais do thuismitheoirí agus do scoileanna a 
fheabhsú. 
 

• Ní leasóidh foilsitheoirí aon téacs as seo go ceann ceithre bliana ar a laghad – mura 
n-athraíonn an curaclam, an scrúdú stáit nó na modhanna measúnaithe, nó mura 
bhfuil múinteoirí ag éileamh go ndéanfaí a leithéid. 

• Sa chás go bhfoilsítear leagan leasaithe de théacsleabhar, leanfar ar aghaidh leis an 
seanleagan a phriontáil i gcomhair tréimhse dhá bhliain, mura dtiteann na díolacháin 
bhliantúla faoi bhun 500 cóip. Ciallaíonn sé sin go mbeidh eagrán nua de 
théacsleabhar ar fáil i gcomhair sé bliana ar a laghad. 

• Comhoibreoidh baill de CFOÉ leis an Roinn Oideachais agus Óige agus leis na 
heagraíochtaí carthantachta éagsúla nuair a bheidh tionscnaimh á bhforbairt chun 
rochtain ar ábhair oideachais a fheabhsú do leanaí atá faoi mhíbhuntáiste in Éirinn 
agus thar lear. 

• Seachas an gealltanas atá ann leanúint ar aghaidh le heagráin a chló i gcomhair sé 
bliana ar a laghad, comhoibreoidh na foilsitheoirí le scoileanna aonair chun a 
scéimeanna cíosa téacsleabhar a fhorbairt. 

• Leanfaidh ballfhoilsitheoirí ar aghaidh le rannpháirtíocht ghníomhach le pobail scoile, 
tuismitheoirí, múinteoirí agus gníomhaireachtaí rialtais chun an t-eispéireas 
oideachais do mhic léinn i scoileanna Éireannacha a fheabhsú. 

 
Arna glacadh i mí Dheireadh Fómhair 2011 agus leasaithe i mí an Mheithimh 2015, tá na 
foilsitheoirí seo a leanas ag tacú leis an gCód Cleachtais seo: CJ Fallon, Educate.ie, Folens, 
Gill Education, An Gúm, Mentor Books, Prim-ed, The Educational Company agus Veritas. 

7 Naisc úsáideacha 

www.gov.ie/schoolbookschemes  

Gov.ie - Treoirlínte soláthair phoiblí d’earraí agus seirbhísí (www.gov.ie) 

Treoir do Scoileanna maidir le Dea-chleachtais Soláthair - ASS  

Soláthar Poiblí Glas (epa.ie) 

COGG | An Chomhairle um Oideachas Gaeltachta agus Gaelscolaíochta 

www.scoilnet.ie/go-to-primary  

www.oide.ie  

www.webwise.ie  

https://buyerzone.gov.ie/  

www.spu.ie  

Imlitir 05/2023 RCPA - Tionscnaimh chun cabhrú le FBManna le Soláthar Poiblí 

Imlitir 13/2014 RCPA - Bainistiú Deontas ó Chistí Státchiste  

Imlitir 60/2017 Cur i bhfeidhm agus oibríocht an Aonaid um Sheirbhísí Tacaíochta 

Airgid (ASTA) ag an mBunleibhéal 

https://www.fssu.ie/primary/  

https://www.icla.ie/licences/primary-and-post-primary-schools-licences  

Cumas Foilsitheoirí Oideachais na hÉireann/cód cleachtais 

  

http://www.gov.ie/schoolbookschemes
https://www.gov.ie/en/office-of-government-procurement/publications/public-procurement-guidelines-for-goods-and-services/
https://www.spu.ie/publications-2/procurement-guide/
https://www.epa.ie/publications/circular-economy/resources/epa-gpp-guidance-for-the-public-sector-2024.php
https://www.cogg.ie/
http://www.scoilnet.ie/go-to-primary
http://www.oide.ie/
http://www.webwise.ie/
https://buyerzone.gov.ie/
http://www.spu.ie/
https://www.gov.ie/en/circular/9e7bf-circular-05-2023-initiatives-to-assist-smes-in-public-procurement/
https://www.gov.ie/en/circular/10b42-circular-132014-management-of-and-accountability-for-grants-from-exchequer-funds/
https://www.gov.ie/en/department-of-education/circulars/roll-out-and-operation-of-the-financial-support-services-unit-fssu-at-primary-level/
https://www.gov.ie/en/department-of-education/circulars/roll-out-and-operation-of-the-financial-support-services-unit-fssu-at-primary-level/
https://www.fssu.ie/primary/
https://www.icla.ie/licences/primary-and-post-primary-schools-licences
https://iepa.ie/code-of-practice/

